
KIROL BATZORDEA

Akta zenbakia: 10-2019
Eguna: 2019-12-18
Hasierako ordua: 19:30
Amaiera ordua: 20:10

PARTE HARTU DUTENAK:

Zinegotziak:
Ibai Etxaniz
Iraitz Lazkano
Josu Leturia

Herritarrak:
Mikel Elkoro
Nerea Villa

Guraso Elkarteko kideak:
Mikel Litago

Kirol monitorea:
Etor Garate

Idazkaria:
Eider Etxaniz

GAI ZERRENDA:

Aurreko akta onartzea.
Hartutako konpromisoak.
Eskaera ezberdinak.
Norberak dakarrena.

N~

1. Aurreko akta onartzea.
Azaroaren 13ko batzorde bilerako akta aho batez onartu da.

2. Hartutako konpromisoak.
- Umeen pilota jokoa.
Eskolaren bitartez bideratu da gabonetako umeen pilota jokoaren izen
ematea. lzena emateko orduan akats bat izan da. Batzorde bileran,
umeek pilotan eta bai palaz jokatzeko aukera izatea aipatu zen, baina

eskolan izena ematean bata edo bestea aukeratzeko esan zien. Hala
eta guztiz, aukera izango dute batean, nahiz bestean izena emateko.

Guraso Elkartearekin adostu da, pilota partiduak abenduaren 29an eta
urtarrilaren 6an jokatzea.

Aurten DBH1 eta DBH2k ikasleei ere eman zaie aukera topaketa
honetan parte hartzeko. Bigarren egunean, urtarrilaren 6an, parte
hartzaile guztiei oparitxo (mugikorra, giltzak ... eramateko gerrikoa)
banatuko zaie, eta beste opari batzuk zozketatuko dira parte hartzaile
guztien artean.

Pilotan jokatzeko arropa zuria duenak, jokatzeko jantz dezala
gomendatzen da, horrela itxura pixka bat eman eta motibazioa pizteko.

Izen-emateak:

2.maila : 2 esku-pilotan.
3.maila: 2 esku-pilotan.
4.maila: 1 palaz.

5.maila: 1 palaz.

5.maila: 3 esku-pilotan.
6.maila: 2 eskuz.

1.DBH eta 2.DBH: 4 eskuz.

Partiduak gutxi gorabehera parekatu eta pilota egun politak pasatzea da
helburua.

Binakako partiduak ere jokatzea proposatu da, gazteago bat nagusiago
batekin elkartuz.

Arauak zehaztuko dira eta denei azalduko zaizkie.

Pilota partiduak goizeko 11:00etan hasiko dira, baina jokalariak eta
antolatzaileak 10:30etan elkartuko dira frontoian.

Ibaiek izen-emate taula pasako dio Etorri, eta bera arduratuko da
partidak osatzeaz. Etorrek azalduko dizkio Mikel Litagori, guraso
elkarteko kideari, materiala non dagoen eta jokoaren beste gora
beherak. Guraso elkarteko kideek, edo hauek eskatuta, jokatuko duten
umeen gurasoek antolakuntzan lagunduko dute: epai lanak,
markagailua, garbiketa, zintarekin frontoia mugatu ....

Izena eman duten 4 umek ezin dute 29an jokatu, baina ez da arazorik
ikusten urtarrilaren 6an bakarrik jokatzeko; txapelketa ez denez, partidak
jokatuko dira bata besteen kontra, batzuetan bi edo hiru aldiz jokatzea
tokatuz.

Mendizaleen plaza, 1. 20690, Elgeta (Gipuzkoa)
943 76 80 22 udala@elgeta.eus
www.elgeta.eus



ELGETAKO LIDAL A
TP L ER R

S. 2019-187: Gipuzkoako Mendizale Federazioko senderismo
batzordeak jakinarazi du, Gipuzkoako zidor homologatu guztiak
gainbegiratuko direla 4 urtean behin, eta Debagoineko bidezidor
homologatuen gainbegiratze txostenak egiteko asmoa dutela hurrengo
hilabeteetan.

Elgetako udalaren SL-Gi 39 eta PR-Gi 95 bidezidorrak gainbegiratuko
dituzte. Gainbegiratze txostenena ager daitezkeen gabeziak konpontzea
udalari dagokiola gogorarazten dute idatzian, eta txosten hori egiteak
duen koste ekonomikoaren kargu ere udala egin beharko dela,
udaletxeak sinaturiko mantentze konpromisoan jasota dagoenez.

Gainbegiratze txostenaren kostua: 572,50€koa da (BEZik gabe).

PR Gi 95 eta SL Gi39 ibilbideak markatzen dituen panel bat ipintzeaz
hitz egin zela aspaldi, azaldu du Urdin Elorzak emailez.

Panel bat badaukagu erabilgarri, lehen deskatalogatu zen ibilbidetik
kendutakoa, baina barruko diseinu nola egin jakin beharko genuke. Bi
ibilbideak panel bakarrean, mapa berean markatzea posible izango dela
uste dugu.

Urdini eskatu diogu Elgetara bisita bat egitea, eta bertatik-bertara ikustea
erabakia hartzeko: aprobetxagarri daukagun euskarriaren barruko panel
diseinua, bi ibilbideak panel berean adieraztea, kokapena.... Eta hainbat
zalantza argitzeko.

Frontoiko argiteria Ibaiek eta lraitzek ikuskatu zuten. Arazoak daude;
nahiz eta bonbila berriak jarri, hauek erre egiten dira. 4 lineatan dago
banatuta argiteria. Beraz, 2 linearekin nahiko litzateke kirol ezberdinak
praktikatzeko, baina 4 lineak piztu beharra dago.

Etorkizunera begira led erako argiteria sartzea komenigarri ikusten da.
Kirol aurrekontuetan partida bat sartu da frontoiko argiteria konpontzeko;
bi lineatan ledezkoak jartzeko, guztira 10 argi berri ipiniko dira gutxi
gorabehera.

Frontoiko emergentziako argiak apurtuta daudela jakinaren gainean
daude brigadako langileak. Baloiekin jo ezkero, ez apurtzeko, sarea
ipinita daukate.

Frontoian bi itogin agertu dira. Egurretik datozela uste da. Goiko
errematea, haizearekin mugituta, bihurtu egin da; ez dago zuzen.
Torlojuak nola dauden ikusteko, nola igo planteatuko da. Sasoi
honetan ez du merezi teilatura igotzea.

Eskaera ezberdinak.

2019-698: Mendi-Mendia Racing taldeak, autoen mundua zabaltzeko,
otsailaren 8an, egun osoko jai egun bat antolatu nahi du. Horretarako,
plazan txosna jartzeko baimena, auto klasikoen erakusketa eginez gero,
plazako errepidea ixteko baimena, herri bazkaria eta kontzertua egiteko
antzokia erabiltzea eta mahai, aulki eta ontziak eskatu ditu.

Kotxe klasikoen erakusketa egin behar dutela konfirmatzen badute, Juan
Ramon arduratuko da bidea ixteko baimena eskatzen.

S. 2019-694: Eskola kirolean baja emateko eskaera bat jaso da.
Arrazoitu du futbolean apuntatzeko eskola kirolean izena emanda egon
behar zela, baina futbola ez zaionez gustatu eta ez duenez jarraitu nahi,
eskola kirolean ere baja ematea gustatuko litzaiokela.

Udaleko beste zerbitzu batzuetan aurrekariak daudela eta ez dela
onartuko azaldu dio udal ordezkari batek; ez dela kuotaren itzulketarik
egingo.

Kobrantzaren itzulketa jaso dugu; beraz, idatziz jakinaraziko zaio
udalaren erabakia.

Multikirola:

Azaroaren 26an eskola kiroleko ikasleak bizikleta ibilaldi bat egitera
joatea aurre-ikusita zuen begiraleak, baina badirudi difuzio taldearen
funtzionamenduan arazoak (gurasoek difuzio taldeko mezua jasotzeko,
aurrez begiralearen kontaktua grabatuta izan behar dute) izan zirela, eta
informazioa ez zutela guraso guztiek jaso. Saiora bizikleta eraman ez
zuten umeak, begiraleak plazan utzi zituen, batzuk beraien gurasoekin,
baina ume bat guraso gabe. Begiralearen arduragabekeria salatzeko
idatzi du guraso batek.

Kirol zinegotziak gertaeraren berri izan bezain pronto, kaltetuak izan
diren hiru gurasoekin harremanetan jarri da azalpenak entzuteko, eta
gero alkatea eta zinegotzia begiralearekin batu dira. Guztien bertsioak
entzun dituzte.

Begiraleari komentatu zaio, alde batetik, inoiz ezin dela umerik bakarrik
utzi. Ekintza egiteko prestatu gabe etorriz gero umeren bat, lehendabizi
gurasoei deituko zaie materiala ekartzeko eskatuz edo umearekin
egoteko eskatuz. Gurasoek umea jasotzeko zailtasuna izanez gero,
ludotekako zerbitzua dagoenez, bertara eramango da umea, gurasoak
abisatuta utziz.

Norberak dakarrena.

Txartel bateratua.

Gaur egin da txartel bateratuaren aurkezpena. Urtarrilean martxan
hasiko da. Udal bakoitzak erabaki du limitazioak ipini edo ez.
Momentuz, Bergarak eta Onatik ez dute mugarik ipiniko. Aretxabaletako
Udalak berriz, mugatu egingo du Kkiroldegiko erabilera ikastaroen
ordutegian. Mugak edozein momentutan aldatu ditzaketa, zerbitzua
zabaldu edo murrizteko. Elgetari ez dio eragiten. Onatiko kiroldegian
obrak egin behar dituzte eta denboraldi batean itxita izango dute
kiroldegia.

Mugikor bidezko aplikazio bat dago Debagoienako kiroldegietako
ordutegiak begiratzeko. Aplikazio defektuz gazteleraz zabaltzen da.

Antzuola, Elgeta eta Gatzagako biztanleak, beste herri batzuetan
abonatu beharko litzateke, gero Debagoieneko beste kiroldegietara
joateko.

Hilean bitan elkartuko dira teknikariak txartel bateratuaren esperimentua
aztertzeko.

Eskola kirol egokitua:
o Konpentsazio poltsa atzera bota dute. Arrasate, Aretxabaleta eta
Eskoriatzak ezetz esan dute.

Elgetako bi umeen gurasoekin hitz egin da eta oso gustura daude.
Astean bitan dituzte saioak; behin igerilekura joaten dira eta bestean
gimansia egitera. Bergaran kexa jaso dute, lehen, astean hiru
egunetan zituztelako saioak eta aldaketarekin bitan bakarrik. Kexari
erantzunez, Bergaran hirutan elkartzen jarraituko dute. Elgetakoak
bitan joango dira, Elgetako eskola kiroleko asteko bi saioak bezala.

Kirol sariak:

o Urtarrilaren 8an, 11:00etan, Bergarako seminarioan aurkezpen
ekitaldia izango da. Udaleko ordezkari bat eskaten dute.

o Urtarrilaren 28ko ekitaldira, udaleko zenbat ordezkari joango diren
jakinarazi behar da urtarrialaren 8rako.

IAaki Olaortuak eraman du Elgetako saria. Diferentziarekin atera
duenez, ez da beste bozketarik egin.

Mankomunitateko aurrekontua:

o Konpentsazio fondoa kenduta, guztira 22.500€ inguru.

o Kirol elkarteei laguntza administratiboa zuzena eskeintzeko 15.000€.
700 ordutarako persona baten zerbitzua aztertzen ari dira.

o Kirol entrenatzaileentzako formakuntza, laguntza,...-rako 3.000€.
Antzuola puntu honetan oso interesatuta agertu da. Antzuolan

eskola kirola boluntarioekin egiten dute.

Kiroldegiko gimnasiorako koltxonetak urtea amaitu aurretik eskatuko
dira. Kirol batzorde partidan geratzen diren 600€ekin ordainduko dira;

604€ (Bez barne).

Emakumeen bira kendu da jada mankomunitatetik.

Beste aztergairik ez dagoenez, bilera amaitutzat ematen da.

Mendizaleen plaza, 1. 20690, Elgeta (Gipuzkoa)
943 76 80 22 udala@elgeta.eus
www.elgeta.eus



